
RƏSMİ

Salyanda “ASAN xidmət” mərkəzi istifadəyə verildi 

ə əli  ə ifə ə

Dövlətimizin başçısına innovativ yeni -
liklər - “Metaverse” platforması, “META-
SAN xidmət”, “Evə dönüş” layihəsi, “e-A-
SAN” avadanlığı,  “Charge Box” elektrik 
qidalanma stansiyaları barədə də məlu-
mat verildi. 

Sonra Prezident İlham Əliyevə “Azər-
baycan Respublikasının Prezidenti yanın-
da Vətəndaşlara Xidmət və Sosial İnno-
vasiyalar üzrə Dövlət Agentliyinin 10 illiyi 
2012-2022 ” Azərbaycan Respublikası -

nın ilk yubiley medalı, həmçinin “ASAN 
xidmət” kollektivi adından qurumun  10 
illiyinə həsr olunmuş və ABAD tərəfindən 

hazırlanmış xatirə hədiyyəsi təqdim olun -
du.

Qeyd edək ki, son illərdə Prezident İl-
ham Əliyev tərəfindən dövlət idarəçiliyinin 
təkmilləşdirilməsi və müasirləşdirilməsi 
istiqamətində həyata keçirilən islahatlar 
xüsusi vurğulanmalıdır. “ASAN xidmət” 
mərkəzlərinin yaradılması da bu islahat -
ların tərkib hissəsidir. Bu mərkəzlər döv-
lət qulluqçularının fəaliyyətində əhaliyə 
münasibətdə vətəndaş məmnunluğunun 
təmin edilməsi istiqamətində yeni yanaş -
manın formalaşdırılmasına, ölkədə döv-
lət qulluqçusu-vətəndaş münasibətlərinin 
keyfiyyətcə yeni müstəviyə keçməsinə 
xidmət edir. 

Hazırda Azərbaycanda 25 “ASAN xid -
mət” mərkəzi fəaliyyət göstərir. Onlardan 
7-si Bakı şəhərində, 2-si Gəncədə, 2-si 
Sumqayıtda olmaqla digərləri Sabirabad, 
Bərdə, Qəbələ, Masallı, Quba, Mingəçe -
vir, İmişli, Şəki, Şamaxı, Kürdəmir, Tovuz, 
Ağcabədi, Balakən və Salyandadır. 

ənkəran və Naxçıvanda isə ilk “ASAN 
xidmət” mərkəzləri inşa olunur. 

“ASAN xidmət” mərkəzlərində müxtəlif 
dövlət orqanları, həmçinin özəl şirkət və 
müəssisələr tərəfindən ümumilikdə 360-
dan çox, “ASAN Kommunal” mərkəzlə -
rində isə “Azərişıq” ASC, “Azərsu” ASC 
və “Azəriqaz” İB tərəfindən 55 növ xidmət 
göstərilir. 

Bu günədək “ASAN xidmət” mərkəzlə -
rinə 8 milyon 640 mindən çox vətəndaşın 
61 milyondan çox müraciəti daxil olub. 

Keçirilən rəy sorğularına əsasən, 
vətəndaşların xidmətlərdən məmnunluq 
əmsalı 99,8 faiz təşkil edir. 

Regionlarda 10 səyyar “ASAN xidmət” 
avtobusu və səyyar “ASAN qatar” vasitə-
silə vətəndaşlara xidmətlərin göstərilməsi 
davam etdirilir. 2013-cü ilin iyun ayından 
etibarən 2 milyon 783 mindən çox vətən-
daşa səyyar formada xidmət göstərilib. 

Dövlət Agentliyi öz fəaliyyəti çərçivə-
sində 16 ölkə və 2 beynəlxalq təşkilatla 
müqavilə imzalayıb. 

Həmçinin bir neçə ölkədən “ASAN xid -
mət” təcrübəsinin öz ölkələrində tətbiqi ilə 
əlaqədar müraciətlər daxil olub. Hazırda 
danışıqlar davam etdirilir. 

 AZƏR A

Əməkdaşlıq imkanları müzakirə olunub
Aprelin 18-də Azərbaycan Respublikasının xarici işlər naziri Ceyhun 

Bayramovun İslam Əməkdaşlıq Təşkilatının (İƏT) Baş katibi Hissein Brahim 
Taha ilə telefon danışığı olub.

Xarici İşlər Nazirliyinin Mətbuat xidmə-
ti idarəsindən bildiriblər ki, tərəflər əvvəl-
cə qarşıdan gələn müqəddəs Ramazan 
bayramı münasibətilə ən xoş arzularını və 
təbriklərini çatdıraraq bütün İslam dünya -
sına sülh və firavanlıq diləyiblər.

Telefon danışığı zamanı Azərbaycan 
və İƏT arasında mövcud əməkdaşlıq im -
kanları, gündəlikdə duran məsələlər və 
gələcək perspektivlər ətrafında fikir mü-
badiləsi aparılıb.

Nazir Ceyhun Bayramov ölkəmizin 
Təşkilatla faydalı və səmərəli əməkdaş -
lığından bəhs edərək bu əməkdaşlığın 
həm ikitərəfli, həm də beynəlxalq təşkilat-
lar çərçivəsində uğurla davam etdirildiyini 
diqqətə çatdırıb.

Tərəflər keçirilən birgə tədbirlərin uğur-
lu təşkilinə istinad edərək, cari ilin mart 
ayında Mavritaniyada baş tutmuş İƏT Xa-
rici İşlər Nazirləri Şurasının 49-cu sessiya-

sının nəticələri, qəbul edilmiş qərarlar və 
növbəti addımlardan söz açıb.

Telefon danışığı zamanı qarşılıqlı ma-
raq doğuran digər məsələlər ətrafında da 
fikir mübadiləsi aparılıb.

***
Aprelin 18-də Azərbaycan Respub -

likasının xarici işlər naziri Ceyhun Bay-
ramov ilə Körfəz Əməkdaşlıq Şurasının 
KƏŞ  Baş katibi Casim Əl-Budeyvi ara-

sında telefon danışığı baş tutub.
Nazir Ceyhun Bayramov, KƏŞ-in Baş 

katibi vəzifəsinə təyinatı münasibətilə Ca-
sim Əl-Budeyvini təbrik edib, ona fəaliyyə -
tində uğurlar arzu edib.

Azərbaycanın KƏŞ-ə üzv dövlətlərlə 
qarşılıqlı hörmət, dəstək və həmrəyliyə 
əsaslanan münasibətlərinin mövcudlu -
ğundan bəhs edən nazir Ceyhun Bayra-
mov, bu münasibətlərin KƏŞ çərçivəsində 
qarşılıqlı faydalı əməkdaşlığa təkan ver-

diyini qeyd edib. “Azərbaycan Respubli -
kasının Xarici İşlər Nazirliyi ilə KƏŞ Baş 
Katibliyi arasında Məsləhətləşmələrin 
Mexanizmi haqqında Anlaşma Memo-
randumu”nun imzalanmasının Azərbay -
can və KƏŞ arasında münasibətlərin 
inkişafına mühüm töhfə verdiyini bildirən 
nazir Ceyhun Bayramov, bu xüsusda 
sözügedən Memorandumdan irəli gələn 
məsələlərin, habelə növbəti addımların 
müzakirəsi istiqamətində qarşılıqlı təmas-
lar və dialoqun əhəmiyyətini vurğulayıb.

Casim Əl-Budeyvi KƏŞ-ə üzv döv-
lətlər ilə Azərbaycanı birləşdirən bir çox 
ortaq dəyərlərin mövcudluğundan məm-
nunluqla bəhs edərək, bu xüsusda baş 
katibliyi dönəmində münasibətlərin daha 
da inkişafı istiqamətində səylərini əsir -
gəməyəcəyini bildirib.

Tərəflər qarşıdan gələn Ramazan bay-
ramı münasibətilə bir-birilərinə qarşılıqlı 
səmimi təbriklərini çatdırıb, bu müqəddəs 
bayramın bütün İslam dünyasına əmin-a -
manlıq gətirməsini arzu ediblər.

Q.QASIM , “Xalq qəzeti”

İsrail Azərbaycanla əlaqələrin genişlənməsinə önəm verir
Azərbaycan Respublikası Hökuməti ilə İsrail Dövləti Hökuməti arasında 

Birgə Komissiyanın həmsədrləri - Azərbaycanın iqtisadiyyat naziri Mikayıl 
Cabbarov  və İsrailin xarici işlər naziri  Eli Kohen arasında görüş keçirilib.

İqtisadiyyat Nazirliyindən bildirilib ki, 
Mikayıl Cabbarov Azərbaycanla İsrail 
arasında yüksək səviyyəli əlaqələri vur-
ğulayıb. Diqqətə çatdırılıb ki, ölkəmizin 
İsraildə səfirliyinin açılması ikitərəfli mü-
nasibətlərin yeni mərhələyə yüksəldiyini 
göstərir. Azərbaycan Respublikası Hö-
kuməti ilə İsrail Dövləti Hökuməti arasında 
Birgə Komissiya, həmçinin Azərbaycanın 
İsraildəki Ticarət nümayəndəliyi ölkələri -
miz arasında tərəfdaşlığın inkişafı üçün 
əhəmiyyətli platformalardır. lkələrimiz 
iqtisadi-ticarət əməkdaşlığının gücləndiril -
məsi istiqamətində işləri davam etdirir. İs-
rail Azərbaycanın əsas ticarət tərəfdaşları 
sırasındadır. İsraillə qarşılıqlı investisiya, 
həmçinin energetika, kənd təsərrüfatı, İT, 
innovasiya, əczaçılıq, turizm və s. sahələr 
üzrə səmərəli əməkdaşlıq mövcuddur. 

tən il işgüzar dairələrimiz arasında 
əlaqələrin genişləndirilməsi istiqamətin -
də fəal iş aparılıb. İsrail şirkətləri ilə birgə 
investisiya layihələrinin reallaşdırılması 
üzrə işlər davam edir. Həmçinin sənaye 

zonaları və aqroparklar, su təsərrüfatı və 
digər sahələr üzrə də tərəfdaşlıq olunur. 
İsraillə innovativ inkişaf və rəqəmsal iqti -
sadiyyat sahəsində əməkdaşlıq Azərbay-
can üçün xüsusi önəm daşıyır.

İqtisadiyyat naziri Azərbaycanın əlve -
rişli işgüzar mühiti, azad edilmiş əraziləri -
mizdə həyata keçirilən quruculuq layihələ -
ri, sənaye zonalarının fəaliyyəti, Ələt Azad 

İqtisadi onasının imkanları barədə məlu -
mat verib.

İsrail Dövlətinin xarici işlər naziri Eli 
Kohen ölkəsinin Azərbaycanla əlaqələ -

rin genişlənməsinə önəm verdiyini, İsrail 
şirkətlərinin müxtəlif sahələrdə tərəfdaş-
lığa maraq göstərdiyini qeyd edib, əmək-
daşlığın gücləndirilməsi üçün geniş im-
kanların olduğunu vurğulayıb.

“Xalq qəzeti”

Avropa çempionatından 2 qızıl, 1 gümüş

Xorvatiyanın paytaxtı Zaqrebdə keçirilən Avropa çempionatında sərbəst 
güləşçilərimiz böyük uğurla iştirak edirlər. Yarışın ikinci gününü güləşçilərimiz 
2 qızıl, 1 gümüş medalla başa vurublar. 

İlk medalı komandamızın aktivinə 
Əliabbas Rzazadə 57 kq  yazdırıb. 
Qızıl medal uğrunda Türkiyə təmsil -
çisi Süleyman Atlıya heç bir şans ver -
məyən 25 yaşlı pəhləvanımız təcrübəli 
rəqibini vaxtından əvvəl 12:2 hesabı ilə 
məğlub edərək karyerasında ilk Avropa 
çempionluğunu qazanıb.

Növbəti uğur Hacı Əliyevdən 70 
kq  gəlib. Rəqibi Ramazan Ramaza -

novu Bolqarıstan  finalda 10:3 hesabı 
ilə məğlub edən millimizin kapitanı dör -
dqat Avropa çempionu tituluna sahib 
olub. 

Təmsilçimiz – son Avropa çempio -
nu Maqomedxan Maqomedov 97 kq  
həlledici mərhələdə Givi Matçaraşvili 
Gürcüstan  ilə qarşılaşıb. Azərbaycan 

təmsilçisi öndə olsa da, son saniyələr -
də üstünlüyü əldən verərək, 3:4 hesabı 

ilə məğlub olub və ikinci yerlə kifayət -
lənib.

Komandamızın digər üzvləri Sə -
buhi Əmiraslanovun 79 kq  zədəsi 
bürünc medal uğrunda serbiyalı Hetik 
Çabolovla görüşə çıxmağa imkan ver -
mədiyi üçün 5-ci yerlə kifayətlənib. Əli 
Rəhimzadə 65 kq  isə bürünc medal 
uğrunda qarşılaşmada ukraynalı Erik 
Aruşanyana minimal fərqlə 6:7  udu -
zub. 

Le la Q RBAN A, 
“Xalq qəzeti”

Ədliyyə Nazirliyində ulu öndərin 
zəngin irsini əks etdirən kitab sərgisi

Dünən Ədliyyə Nazirliyində AMEA Mərkəzi Elmi Kitabxanası ilə birgə 
ümummilli lider Heydər Əliyevin anadan olmasının 100 illiyi münasibətilə kitab 
sərgisi keçirilib.

Nazirliyin rəhbərliyinin və çoxsaylı 
kollektivinin, o cümlədən gənc ədliyyə iş-
çilərinin, habelə Bakı Dövlət Universiteti 
Hüquq fakültəsinin tələbələrinin iştirak 
etdiyi sərgidə ümummilli lider Heydər Əli -
yevin mənalı ömür yolu və titanik fəaliyyə -
tindən, xalqımız və dövlətimiz qarşısında 
misilsiz xidmətlərindən, respublikamızın 
hərtərəfli inkişafına hesablanmış müdrik 
və uzaqgörən siyasətindən bəhs edən 
400-dən çox kitab və müxtəlif adda minia -
tür vəsaitlər nümayiş etdirilib.

Keçirilmiş sərgidə çıxış edən ədliyyə 
naziri Fikrət Məmmədov tarixi şəxsiyyət 
Heydər Əliyevin zəngin irsinin indiki və 
gələcək nəsillərə örnək olduğunu bildirib, 
sərginin əbədiyaşar liderimizin yüksək 
amallarının təbliği və öyrənilməsi baxı-

mından mühüm əhəmiyyətini vurğulayıb. 
Nazir Azərbaycan ədliyyəsinin bir əsrlik 
tarixinə dair kitabı təqdim edərək, onun 
böyük hissəsinin məhz müasir məh -
kəmə-hüquq sistemimizin müəllifi olan ulu 
öndərin müstəsna roluna həsr olunduğu -
nu diqqətə çatdırıb.

Kitabxananın Heydər Əliyev və Azər-
baycan dövlətçiliyi şöbəsinin müdiri Günel 
Bağırova-Hüseynova dahi Heydər Əliyev 
haqqında yeni əsərlər, nəşrlər barədə mə-
lumat verib, ədliyyə işçilərinin ümummilli 
liderin irsinə böyük maraq göstərərək sər-
gidə fəal iştirakını xüsusi qeyd edib.

Ulu öndərin hər kəsə nümunə ola 
biləcək həyat və fəaliyyəti barədə geniş 
təəssürat yaradan sərgi ilə tanışlıq gün 
ərzində davam edib.

“Heydər Əliyevin media dərsləri”

Nəsimi Rayon İcra Hakimiyyətinin “Xalq qəzeti” ilə birgə təşkil etdiyi 
“Heydər Əliyevin media dərsləri” mövzusunda konfransda müstəqil 
dövlətimizin banisinin demokratik cəmiyyətdə medianın rolu və vəzifələri 
ilə bağlı konseptual təlimi diqqət mərkəzində oldu, ulu öndərin milli 
jurnalistikamızın inkişafındakı xidmətləri qədirbilənliklə yad edildi.

Yerli ictimaiyyət nümayəndələrinin və 
mərkəzi media təmsilçilçilərinin iştirak 
etdiyi məclisi giriş sözü ilə açan Nəsimi 
Rayon İcra Hakimiyyətinin başçısı Asif 
Əsgərov bildirdi ki, ulu öndər Heydər Əli -
yev Azərbaycana rəhbərliyinin hər iki döv -
ründə milli mətbuatımızın, ölkə teleradio -
sunun peşəkarlıq baxımından yüksəlişi və 
maddi-texniki bazasının möhkəmləndiril -
məsi üçün əsaslı tədbirlər həyata keçirilib. 

Konfransın davamında “Xalq qəze-
ti”nin baş redaktoru, Əməkdar jurnalist  
Əflatun Amaşov, “İki sahil” qəzetinin baş 
redaktoru, Əməkdar jurnalist Vüqar Rə -
himzadə, “Yeni Azərbaycan” qəzetinin 
baş redaktoru, fəlsəfə doktoru Alqış Mu-
sayev və “Bakı xəbər” qəzetinin baş re-
daktoru, Əməkdar jurnalist  Aydın Quliyev 
bildirdilər ki, ulu öndər Heydər Əliyev jur -
nalistikaya kifayət qədər açıq idi və azad, 
doğru sözün gücünü aydın dəyərləndirir -
di. Ümummilli liderin böyük səyləri nəticə -
sində Azərbaycanda mətbuat orqanları -
nın azad fəaliyyəti və inkişafı yolunda süni 
maneələrin aradan qaldırılması sahəsin -
də ardıcıl tədbirlər həyata keçirildi. 

Qeyd edildi ki, ulu öndərin müstəs-
na səyləri ilə müstəqillik illərində  kütləvi 
informasiya vasitələrinin təsis edilməsi 
və azad fəaliyyəti üçün ölkəmizdə zəruri 
qanunvericilik bazası yaradıldı. Mətbuata 

dövlət nəzarəti olan senzuranın aradan 
qaldırılmasından sonra beynəlxalq stan-
dartlara cavab verən, KİV-in təsis edil -
məsi və fəaliyyəti üçün qanunvericiliyin 
təkmilləşdirilməsi, optimal hüquqi mühi-
tin formalaşdırılması istiqamətində zəruri 
olan sənədlər qəbul edildi. Beləliklə, de-
mokratik cəmiyyətdə medianın yerini ən 
dəqiq və qeyri-adi bir həssaslıqla dəyər -
ləndirən düşüncə ulu öndərimiz Heydər 
Əliyevə məxsusdur.

Konfransda çıxış edən natitiqlərin 
çıxışlarında belə bir mülahizə ortaqlıq 
təşkil etdi: Ulu öndərin əsasını qoyduğu 
ənənəni davam etdirən Prezident İlham 
Əliyevin sərəncamları ilə müstəqil dövlə -
timizdə azad, demokratik medianın inki-
şafına, jurnalistlərin sosial problemlərinin 
həllinə dövlət dəstəyini təmin edən  təsirli 
tədbirlər reallaşdırılıb. Bunların nəticəsidir 
ki, jurnalistika ölkədə ən sürətlə inkişaf 
edən, informasiya-kommunikasiya texno-
logiyalarının tətbiqi ilə günü-gündən tək-
milləşən fəaliyyət sahələrindən biridir. 

nfran  aqq n a eni  material 
qəzetimizin n əti a lar n a təq im 
e ilə ə .

a ir AYDIN L , 
“Xalq qəzeti”

“Korrupsiya ilə mübarizədə  
Heydər Əliyev siyasi irsi”

Dünən Sabirabad şəhərində “Korrupsiya ilə mübarizədə Heydər Əliyev siyasi irsi” 
adlı konfrans keçirilib. İştirakçılar əvvəlcə ümummilli liderin şəhərdəki abidəsini 
ziyarət edib, Heydər Əliyev Mərkəzinin Muzey hissəsində ulu öndərin zəngin dövlətçilik 
irsini, həyat və fəaliyyətini əks etdirən eksponat və fotostendlərlə tanış olublar.

Tədbirdə çıxış edən Baş prokuror ya-
nında Korrupsiyaya qarşı Mübarizə Baş 
İdarəsinin rəis müavini Asəf Sarıkişiyev 
ümummilli lider Heydər Əliyevin rəhbər -
liyi ilə korrupsiyaya qarşı aparılmış sis -
temli mübarizə, həyata keçirilmiş əsaslı 
islahatlar, görülmüş təşkilati və preventiv 
tədbirlər, habelə korrupsiyaya qarşı mü-

barizədə prokurorluq orqanlarının üzərinə 
düşən vəzifələr barədə ətraflı məlumat 
verib.

Milli Məclisin deputatı, Baş Prokuror -
luğun Anti-Korrupsiya Təlim Mərkəzinin 
rəhbəri Kamal Cəfərov bildirib ki, kor-
rupsiyaya qarşı mübarizə istiqamətində 
müasir müstəqil Azərbaycan dövlətinin 
qurucusu və memarı Heydər Əliyevin qəti 
siyasi iradəsi Azərbaycan Respublikası -
nın Prezidenti İlham Əliyev tərəfindən da-
vam etdirilməklə həyata keçirilən mövcud 
siyasətin əsas istiqamətini təşkil edir.

Sonra digər natiqlər dahi lider Heydər 
Əliyevin korrupsiyaya qarşı konkret əməli 
addımlarla müşahidə olunan barışmaz si-
yasətinin digər fəaliyyət sferalarına müs -
bət təsirləri barədə çıxış ediblər.

